
Inbertsioa, berriz, 78.512,25 € da, ho-
nako lan hauek egiteko: bide-tarte ba-
tean hormigoia botatzea, eskudel bat
paratzea, eta bide-tarte osoan zagorra
botatzea.

“Turismo-hornidura Esako San Este-
ban elizarako”. Egin asmo den jardue-
ra Nafarroa osoan eliza bakar batean
seguruenik ere izanen den XVI. men-
deko horma-pintura handienaren tu-
rismo-interpretazioa da. Ikus-entzu-
nezko sistema baten bitartez, pinturen
eta elizaren balioa historikoa azalduko
dira. Eliza, besteak beste, Nafarroako
errege-erreginen hilobia izan zen Lei-
reko San Salbatore Monasteriora era-
man zituzten arte. Interpretazio-pro-
posamenak ezagutzera eman nahi ditu

eliza, Esa eta ingurunea, erromesak
Nafarroan abiatzen duen bidearen
abiapuntu gisa. Proiektuaren nobeda-
dea balioa emanen zaion elementua
bera da. Jakitunen eta adituen arabe-
ra, ezohiko multzo artistikoa da, eliza-
ren horma ia guztiak estaltzen dituz-
ten pinturen hedapenagatik eta xehe-
tasunagatik, koloreengatik eta
pinturen konposizioagatik. Sustatzai-
lea Esako Udala da, eta aurreikusita-
ko inbertsioa 64.108,88 €.

“Abeltzaintza-ustiategi ohiko bateko
ostatu baten ondare-balorizazioa – Co-
rral de Chosnete, Oibar”. Corral de
Chosnete, ohiko antzea errege-abelbi-
deei eta antzinako nekazaritza-lanei lo-
tua, Izko mendietako BTT zirkuitua-

ren barnean dago kokatua. Ustiategia
zaharberritzeak eta zikloturisten atse-
denerako egokitzeak natur eta kultur
interes handiko elementuak tartekat-
zen dituen paseoa osatuko luke. Zahar-
berritze horrekin beste eduki bat ema-
ten zaio Mendialde Behereko kultur
identitateari balioa emateari dagokio-
nez. Ildo horretan, asmoa da Oibar eta
eskualdeko beste herri batzuk suspert-
zea turismoaren arloan, arbasoen bizi-
moduei, ohiko egiten jakiteari eta he-
rri-kulturari loturiko produkzioen eta
lanen bitartez. Sustatzailea Oibarko
Udala da, eta aurreikusitako inbertsioa
77.734,30 €.

Abuztuaren 1ean, Bidasoaren
garapen-plana aurkeztu zen Le-
sakako Udaletxean. Bera, Do-
neztebe, Elgorriaga eta Lesaka,
laurak bat eginik elkarrekin es-
kualdean lan egiteko.

Begien bistakoa da
Bidasoak batzen gaituela,
eta denboran zehar batu
egin gaituela

Alicia del  Castillo. Ura, ondarea, gastronomia eta natura nabarmentzen duten lau gidak.

Bidasoa garatzeko proiektuak asmo
handikoa izan nahi du. Hainbat fase
izanen ditu: epe motzerako bat (aur-
keztutako gidak), eta epe luzerako bes-
teak (inbertsioak).

Laua, izendatzaile komuna
“Lau herri, lau kolore, lau elementu”
proiektua gerora begirako garrantzi
handiagoko proiektuetarako abiapun-
tua da. Lau gida, herri bakoitzarenak,
jasotzen zituen karpeta aurkeztu zen.
Giden koloreek herri bakoitzaren edu-
kiak eta baliabideak adierazten dituzte:
ura, ondarea, gastronomia eta natura.

Eskaintzaren barnean lau herrietarako
bisita gidatuen zirkuitua jaso da. Zir-
kuitua osorik eginez gero, laugarren bi-
sita dohainik izanen da. Material hori
Beran, Ibardinen, Lesakan eta Donez-
teben dago eskuragarria.

Sustatzaileen beraien hitzetan: “Begien
bistakoa da Bidasoak batzen gaituela,

eta denboran zehar batu egin gaituela.
Gure eskualdea garatzeko baliabidea
izan da arlo askotan: ekonomian, kul-
turan, harreman pertsonaletan, laneko
harremanetan, gizarte-arloan, aisian...
Azken finean, gure bizkarrezurra izan
da”.

Aurkezpenean agerian utzi zuten zen-
bateko garrantzi duen elkarrekin lan
egitea, ez soilik eskualdean: "ibarreko
eta hurbileko beste udalerriei zabalik
gaude, Iparraldekoei nahiz Gipuzkoa-
koei."

Bera, Doneztebe,
Elgorriaga eta
Lesaka: “lau herri,
lau kolore, lau
elementu”

“Gure lanbide eta usadioetan barrena, bidez bide”,
bizirik dirauen produktua

“Gure lanbide eta usadioetan barrena, bidez bide” turismo-produktua "Nafarroako Mendialdea" xede-
ko kultur balioak eta usadiozko jarduerak bultzatzera, eta parte hartzen duten entitateen errentagarri-
tasuna hobetzera bideratuta dago. Produktuak nekazaritzako elikagaien ekoizleak bisitatzeko aukera
ematen du, baita ohiko jarduerak, esku-langileak, museo txikiak, erakusketa-aretoak eta interpretazio
zentroak ere.

Cederna Garalur Elkartearen turismo-
arloa hainbat kanpaina landu ditu tu-
rismo-eskaintza hori zabaltze aldera:
2007ko uda-udazkeneko kanpaina eta
2007ko udazkena/neguko kanpaina,
eta 2008ko udaberrikoa. Horien guz-
tiak landuta, balantzea egiteko eta
emaitzak baloratzeko unea heldu da.

Hortik ateratako datuak interes bere-
zia hartzen du; izan ere, oraingo hone-
tan liburuxka arinagoa eta erakarga-
rriagoa atera baitzen. Liburuxkaren
edukia atsegina da, egindako aldaketa
nabarmena, eta eskaintza talde-ikuspe-
gia du oinarri, banakakoa baino.

2007ko uda-udazkena
2007ko uda-udazkeneko kanpaina nor-
banakoari bideratuta zegoen. Ibilbide-
ak prestaturik zeuden bisitaria turismo-
produktuaren bazkidearekin harrema-
netan zuzenean para zedin. Horrek
datuak jasotzea zaildu zuen, turistek
proposamenen berri liburuxkaren bi-

tartez nahiz beste edozein iturriren bi-
tartez jakin baitzezaketen.

2007ko udazken-negua eta 2008ko
udaberria
Taldeei zuzendutako 2007ko udazken-
neguko eta 2008ko udaberriko kanpai-
na dela-eta, norbanako turistarekin
gertatzen den bezalaxe, taldeek aukera
dute bisitak beren kabuz antolatzeko,

CRListen-ekin (produktua merkatu-
ratzen duen enpresa) harremanetan pa-
ratu gabe.

Jarraian emanen ditugun emaitzak CR
Listen enpresak sumatu duen eskaera-
ren bitartez lortu dira. Eskaera guztiak
kontuan hartuta, hauexek dira datuak:
1. ibilbideak, "Erronkari Ibarrean ba-
rrena, bidez bide", % 10eko eskaera
izan du; 2. ibilbideak, "Iratiko Pirinioe-
tan barrena, bidez bide", emaitza berdi-
na izan du; 3. ibilbideak, Pirinioaurre-
an barrena", antzeko eskaera izan du,
% 20; ibilbiderik eskatuena 4.a izan da,
"Aralar mendietan eta Ultzamako Iba-
rrean barrena, bidez bide", % 60. Tal-
deei dagokienez, ikastetxeak izan dira
% 50, erretiratuak % 30, eta bestelako
kultur elkarteak % 20.

Horrez gainera, produktuaren ingu-
ruan egindako eskaera guztietatik % 60
gauzatu egin dira. Hala ere, emaitza ho-
riek kontuan hartuta, ez gara ausartuko
eskaintzari buruzko balorazio positiboa
egitera, eskaintzak denboran izanen
duen bilakaera ikusi beharra baitago.

Etenik gabe
Bestalde, 2008ko uda-udazkeneko
kanpaina dagoeneko abian da, eta luze
gabe hedabideetan emanen da ezagut-
zera. Kanpaina horretarako, norbana-
koari zuzendua, lau mila liburuxka
eman dira argitara, aurrekoan baino
mila eta bostehun gehiago, eta turis-
mo-bulegoetan eta landetxe eta landa-
hoteletan egonen dira eskuragarri.
Edukiari dagokionez, hainbat aldaketa
egin dira. Azpimarratzekoak dira 1. eta

6. ibilbideen edukia aberasten duten bi
aukera berri: Oroimenaren Etxea Iza-
ban eta Zugarramurdiko leizeak eta
Sorginen Museoa.

Kanpaina berri honekin turismo-pro-
duktu hau helarazi nahi diogu bisitaria-
ri, gurekin den bitartean "Gure lanbide
eta usadioetan barrena, bidez bide" go-
za dezan.

“Gure lanbide eta
usadioetan barrena, bidez
bide” turismo-produktua
"Nafarroako Mendialdea"
xedeko kultur balioak eta
usadiozko jarduerak
bultzatzera, eta parte
hartzen duten entitateen
errentagarritasuna
hobetzera bideratuta
dago”

GIZARTEA

JAVIER PEREZ 
FONSECA
AZPEA UPATEGIKOA

Javier Perez Fonseca Irunberriko Azpea Upategiko gerentea eta
jabea da. Azpea Upategia www.ecovinoprepirineo.com web
berriaren sustatzaileetako bat da. Aristu Upategiarekin eta
Mendiko Upategiarekin batera web orri hori sortu dute Mendialde
Beherean turismo eko-etnologikoa bultzatze aldera, eta nekazaritza
ekologikoan erreferente bihurtze aldera.

“Ardo ekologikoen

erreferenteaerreferentea
webgunewebgune

izan nahi dugu

Zer emaitza izan dituzue gaur egune-
ra arte webgunea argitara eman ze-
nuenetik?

Azpea Upategira etorri izan da web-
gunea bisitatu duen jendea. Internet bi-
tarteko harrigarria da, abiadura han-
dian dabil; beraz, nire iritziz, ildo ho-
rretan gure helburua lortzen ari gara.

Eko-etnoturismoak gero eta zaletu
gehiago izatea alde batera utzita, Irun-
berrin Arroila dugu erakargarri. Udan
120.000 inguru lagun etortzen da bisi-
tan, eta guk turista horietatik guztieta-
tik askoren bisita jasotzen dugu.

Merkatuan zein egoeratan daude ardo
ekologikoak gainerakoekin alderatuta?

Ardo ekologikoak, onak badira, ez

Nola sortu zen
www.ecovinoprepirineo.com webgu-
nea sortzeko ekimena?

Mendialde Beherean nekazaritza eko-
logikoa lantzen dugun hiru upategien
asmoa izan zen. Hiru upategiok Mendi
Behera Elkarteko kideak gara: Irunbe-
rriko Aristu Upategia, Oibarko Mendi-
ko Upategia eta Azpea Upategia. Hiru-
rok elkartu egin ginen, gure eremuan
etnoturismoak duen gorakada baliatuz,
gure enpresak sustatze aldera.

Gure enpresen berri emateko modu-
rik hoberena upategiak eta zonaldeko
txoko erakargarriak jasoko zituen web-
gune bat sortzea izan zitekeela burura-
tu zitzaigun; hartara, turismo etnologi-
koa eta, aldi berean, kulturala landu
genezakeen.

Zein da web horren helburua?
Nagusiki, hiru upategiak sustatu na-

hi ditugu turismo-arloan, eko-etnotu-
rismoak duen gorakada baliatuta. Ge-
ro eta jende gehiago dago ardotan adi-
tua, gure upategietara etortzeko prest.
Horietako askok gure produktuak eza-
gutu nahi dituzte.

Zer aurki dezakegu webgunean?
Lehenik eta behin, gure lurraldea-

ren, Mendialde Beherearen berri ema-
ten dugu, eta nola bertaratu erakusten
dugu. Bestalde, hiru upategiei eta ho-
rien kokapenari buruzko argibideak
ematen ditugu. Azkenik, herri bakoi -
tzaren ondare naturala, kulturala eta
artistikoa osatzen duten turismo-ele-
mentuen berri ematen dugu.

Zein da web orri horren proiekzioa?
Web orria duela hilabete eta erdi

eman genuen ezagutzera Oibarren.
Hala ere, zortzi hilabete inguru ditu
abian jarri genuenetik. Hasieratik bere-
tik bat etorri gara guztiok maiz egune-
ratu beharra dagoela. Horrez gain, bi-
latzaileetan izanen duen posizionamen-
duari lehentasuna eman behar zaio,
gure orria nekazaritza ekologikoari eta
Nafarroako Mendialde Behereari bu-
ruzko informazioa bilatzerakoan erre-
ferente izan dadin.

dira besteak baino gutxiago, alderantziz
baizik; ardoaren kalitatea altua bada,
horrez gain, "ekologikoa" da. Gainera,
kontuan izan behar dugu jendea gero
eta gehiago kezkatzen dela ingurume-
nagatik, eta nekazaritza ekologikoaren
aldeko kontzientzia areagotzen ari dela.

Kontsumoari dagokionez, arian-arian,
ardo ekologikoak "arraroak" direlako
irudia gainditzen ari gara. Bazegoen ar-
do ekologikoak alkoholik gabekoak zi-
rela pentsatzen zuenik ere. Halako ne-
kazaritza 60ko hamarkadara arte landu
izan da. Ez da besterik.

Zertan dira desberdin?
Dastatze batean oso zaila da ardo ekolo-

gikoa eta ekologikoa ez dena bereiztea;
hala ere, badira horretarako gaitasuna du-
ten maila handiko dastatzaileak. Horien
esanetan, ardo ekologikoek askoz ere su-
fre gutxiagoa dute, usainak garbiagoak di-
ra, eta aho-bukaera oso naturalak dira, ez
baitute kontserbatzailerik eta bitaminarik.

Horrez gain, bada alde nabarmen bat ar-
do ekologikoetan; hau da, gehiegi edanda
ere, ez duzu buruko minik izaten. Jakina,
ardoa beti bere neurrian edan behar da. 

Zer harrera du Nafarroan?
Arian-arian publiko horretan sartzen ari

AZPEA UPATEGIARI
BURUZKO DATUAK

- 2000. urtean sortua
- Gerenteak: Javier Perez Fonseca

eta Maite Santacecilia
- Mahasti-hektareak: 20 hektarea
- Edukiera: 150.000 litro
- Kupelak: 85
- Web orria: 

www.bodegasazpea.com
www.ecovinoprepirineo.com

- Helbidea: Iturbero z/g, 31440 Irun-
berri, Nafarroa

- Telefonoa eta faxa: 948 880 433

Dagoeneko, Azpea Upate-
gira etorri izan da webgu-
nea bisitatu duen jendea.
Internet bitarteko harriga-
rria da, abiadura handian
dabil.

GIZARTEA

hera. Oraindik ere ez dugu erabat gain-
ditu egoera hori. Ardoei dagokienez,
beltzarekin, gorriarekin, zuriarekin eta
zuri gozoarekin hasi ginen.

Arian-arian, merkatuan leku bat egi-
ten hasi ginen, eta orain, asteburuetan,
upategia jatetxe ere bihurtzen da. Upa-
tegian bertan landutako menua es-
kaintzen dugu, ardo guztiak dastatzeko
aproposa. Jendeak oso harrera ona
egin dio.

Zer laguntza jaso duzue Cederna Gara-
lur Elkartetik zuen ibilbide osoan zehar?

Cederna Garalur Elkarteak aholkua
eman digu, eta diru-laguntzak jasotze-
ko bidea erakutsi digu. Izan zitezkeen
laguntzei buruzko informazioa eman
digute etengabe. Beti arduratu dira gu-
taz. Horrez gain, eskualdera bisitariak
etortzen direnean, beti ekartzen digute
jendea upategira. Laburbilduz, oso ha-
rreman ona dugu Elkartearekin, eta
bereziki eskualdeko garapen-eragile
Carlos Garciarekin.

gara. Gero eta promozio-kanpaina gehia-
go egiten ari dira, eta Iruñeko hainbat pe-
ñek eskua luzatu eta lehiaketak antolatzen
dituzte. Beste hainbat herritan, Lizarran
kasu, ardo ekologikoen Estatuko lehiake-
ta garrantzitsua antolatzen da, Nekazarit-
za Ministerioak babestuta. Halakoekin ia
denek ezagutzea lortzen ari gara. Duela
urte batzuk ezezagunak ginen; gaur egun,
ordea, ia eskualde guztietan dago nekaza-
ritza ekologikoko upategiren bat.

Zein dira Mendialde Behereko mahat-
sondoen ezaugarriak?

Filoxeraz geroztik, Mendialde Behe-
reko mahatsondo gehienak garnatxak
izan dira. Nik oso gustuko dut mahats
hori. Garai batean, ordea, cabernet eta
merlot ere baziren.

Garnatxa oso ondo egokitu da lu-
rralde honetara, eta kalitate handiko
mahatsa ematen du. Urteen poderioz
beste mahatsondo batzuk landatu dira:
cabernet souvignon, merlot, temprani-
llo... Horiek guztiak oso ondo egokitu
dira lurraldera.

Guk, hemen, ale xeheko moskatela
ere lantzen dugu, baita betiko biura ere.

Orain arte, Mendialde Behereak lotu-
ra handia izan du ardo gorriarekin.
Oraindik ere hori al da joera?

Kooperatibek ardo gorria egiten ja-

rrai tzen dute, badirudi-eta beltza baino
hobeto saltzen dela. Alabaina, kontuz
ibili behar da ekoizten den kantitatea-
rekin, hortik geratzen den beltza ez
baita kalitate berdinekoa. Lortzen den
beltza aski garratza eta lehorra da ai-
patu arrazoi horrengatik. Hori dela-
eta, orain arte, Nafarroako ardo bel -
tzen irudia ez zen batere ona.

Nolanahi ere, niretzat Mendialde Be-
hereko ardo gorriak hoberenak dira.

Zein ardo daude Azpea Upategian?
Denetatik pixka bat. Urteko beltza,

gorria eta zuria egiten ditugu. Ardo on-
dua eta ale xeheko moskateleko zuri
gozoa ere egiten ditugu; botritis-ardoa
eta izotz-ardoa.

Halaber, luze gabe aterako dugu
abuztuan botiletan sartu dudan duela
bi urteko garnatxa zahar batzuk, eta
aurrerago beltz gozo bat, hau ere gar-
natxarena, merkaturatuko dugu. 

Upategia 2000. urtean sortu zen. No-
lakoa izan da upategiaren bilakaera?

Hasiera oso gogorra izan zen, ardoen
prezioak nabarmen egin baitzuen be-

Jendea gero eta gehiago
kezkatzen da
ingurumenagatik, 
eta nekazaritza
ekologikoaren
aldeko
kontzientzia
areagotzen
ari da.

Duela urte batzuk
ezezagunak ginen; gaur
egun, ordea, ia eskualde
guztietan dago
nekazaritza ekologikoko
upategiren bat.

Lurraldeen arteko lankidetzarako bi eremu

Enpresen arteko lankidetza

Aurten, 2008an, Europar Batasunak lurraldeen arteko lanki-
detzarako ekimen berri bat paratu du abian. Nafarroako
Mendialdeak (Cederna Garalur Elkartearen lan-esparrua) bi
eremutan har dezake parte: batetik, Espainiaren, Frantziaren
eta Andorraren arteko lankidetzan (Programa Eragilea), eta,
bestetik, Sudoe eremuan (Sudoe Programa Eragilea); Espai-
niako, Frantziako, Portugalgo eta Britainiako (Gibraltar) es-
kualdeak barne hartzen dituena. Programa eragile horiek
2007. urtetik 2013ra bitartean egonen dira indarrean.

Bi ekimenen arduradunek dagoeneko abian paratu dituzte
bitarteko guztiak lurraldeetako gizarte-eragileek beren
proiektuak aurkez ditzaten. Espainia, Frantzia eta Andorra-
ri dagokienez, ekainean sartu zen indarrean proiektuak
aurkezteko lehen deialdia, eta urrian izanen da bigarrena.
Bestalde, Sudoe eremuan lehen deialdia uztailaren 4an bu-
katu zen, eta urrian zabalduko da proiektuak aurkezteko
bigarren aukera.

SUDOE PROGRAMAREN LEHENTASUNAK
PO SUDOEk lortu asmo duen gara-
pen-estrategiari erantzuteko, lehenta-
sunezko lau ardatz finkatu dira:
1. Berrikuntza sustatzea, eta teknolo-
giaren arloan lankidetza-sare egonko-
rrak eratzea.
2. Jasangarritasuna hobetzea, inguru-
mena eta SUDOEren ingurune natu-
rala babestu eta zaintze aldera.
3. SUDOE gunearen integrazio ore-
katua, eta informazio-sareetarako sar-
bidea hobetzea.
4. Hirien garapen jasangarria bultza -
tzea, nazioaz gaindiko lankidetzaren
bultzada positiboak baliatuz.
Garrantzitsua da nabarmentzea pro-
grama eragile honek aurrekoarekiko
proposatzen dituen aldaketak:

Aukerako eremua
SUDOE 2007-2013 programaren
aukerako eremua ez da ia batere al-
datu. Soilik SUDOE guneko uharte

tako bazkideentzat; % 75eraino 1
Helburuko eskualdeetako bazkide-
entzat; eta % 50eraino gainerako es-
kualdeetako bazkideentzat.

Proiektu-belaunaldi berri bate-
rantz
Lankidetza-oinarriak SUDOE gune-
aren barnean 2000-2006 aldian zehar
finkatu dira. Une honetan komeniga-
rria da proiektu-belaunaldi berriak
aurreko urteetan lortutako emaitzak
kapitalizatzea, eta lankidetzak espe-
rientziak trukatzen eta azterlanak egi-
ten laguntzea. PO SUDOE 2007-
2013ko proiektuek operatiboagoak,
eta lurraldean eragin handiagoa izan
beharko dute. Izan ere, PO SUDOE-
ren definizioaren arabera, "egituraz-
ko proiektuak" delakoez ari gara.
Programa honi buruzko argibide guz-
tiak honako helbidean dago:
http://www.interreg-sudoe.eu/ESP

atlantikoek (Kanariak, Madeira eta
Azoreak) utzi diote aukerako eremua
izateari.

Eskuragarri dauden funtsak areago-
tu egin dira
Erkidegoaren FEDER laguntza area-
gotu egin da SUDOE eremuan; aurre-
ko aldiarekiko % 48 inguru. 2007-2013
aldirako 99,4 milioi euro aurreikusten
dira, 2000-2006 aldian, berriz, 67,2 mi-
lioi euro ziren.

FEDER baterako finantziazio-tasa
FEDER baterako finantziazio-tasa
SUDOE programak finantzatzen di-
tuen proiektuetan parte hartzen dute-
nentzat den berdina izanen da. Horre-
la, baterako finantziazio-tasa % 75 iza-
nen da gehienez ere. INTERREG III
B SUDOE 2000-2006 programaren
baterako finantziazio-tasak desberdi-
nak ziren eskualdeen arabera: %
85eraino mutur-muturreko eskualdee-

ESPAINIA - FRANTZIA - ANDORRA
PROGRAMA ERAGILEA
Bestalde, Espainiari, Frantziari eta
Andorrari eraginen dien programa-
ren lehentasunak honako hauek dira:

1 ardatzean: 
“Mugaz gaindiko guneak egiturat-
zea eta indartzea”. Hiru neurriko egi-
turarekin ingurumena, arriskuen
prebentzioa, lurraldearen antola-
mendua, eta, azkenik, garraio-egitu-
rak landu ziren.

3 ardatzean. 
"Gizarte irekiak eta solidarioak: elkar
trukatzeak, gizarteratzea eta aukera-
berdintasuna". Hiru neurrik osatzen
zuten, gizarte eta kultur ekintzetara
bideratuak, eta horiekin batera pres-
takuntzarekin lotutakoak.

Aurrekoan bezalaxe, programa honi
buruzko argibide guztiak hemen dau-
de: http://www.poctefa.eu/

2 ardatzean: 
“Jarduera ekonomikoak eta enplegua
garatzea”. Lau neurrirekin turismo-ar-
loko alderdiak, tokiko produktuei ba-
lioa ematea, bultzada ekonomikoa, eta
I+G landu ziren. Ekintzak oso bestela-
koak ziren bata bestetik; denak elkarre-
kin mugaz gaindiko ekonomia suspert-
zeko aukera zabala lantzeko bidea
ematen zuten.

agenda 2008ko irail-urriko agenda

Cederna-Garalur
ARGIBIDE GEHIAGO: www.cederna.es

IRAILA
Egunak Ekitaldia Non
1etik 12ra Hurbildu IKTeta@ Urdazubi
1etik 5era Merkataritza-teknikarien prestakuntza: txikizkako 

merkatarien diagnostikorako homologazioa Cein
7 Agoizko Musika Bandaren kontzertua, 

“Musikarekin txokorik txoko” zikloaren barnean. Elo
9 Laneko arriskuen eta kostuen inguruko aholkularitza 

aurkezteko jardunaldia, turismo-arloko enpresei zuzendua Iruña
9, 10 eta 11 Jarduera onen eskuliburuen inguruko 

sentsibilizazio jardunaldiak Erro, Agoitz - Irunberri eta Elizondo
11 eta 12 Negozio txikiak kudeatzeko tresnaren inguruko prestakuntza Zubiri
12, 13 eta 14 Pirinioetako behi-arrazaren azoka eta lehiaketa,  

Hiriberriko (Aezkoa) Udalak eta ASPINAk antolatuta. Hiriberri (Aezkoa)
14 Aezkoa Ibarreko Eguna Hiriberri (Aezkoa)
15etik 25era Interred I+Dr programa. Informatika eta Internet lantzeko 

hastapen-ikastaroak, haurrei zuzenduta. Elo
15etik 25era Hurbildu IKTetar@ Doneztebe, Lakuntza
15etik 19era Merkataritza-teknikarien prestakuntza: txikizkako 

merkatarien diagnostikorako homologazioa Cein
24tik 26ra Nafarroako Landa Garapenari buruzko III. Kongresua: 

lurraldeko eragileek natur baliabideei balioa ematen 
betetzen duten eginkizuna. Irunberri

26 Cederna Garalur Elkarteari buruzko prestakuntza, 
Marketin Klubeko ikasleei zuzendua. Iruña

29tik urriaren 10era Hurbildu IKTetar@ Eugi eta Urroz
30 Xedeko Kalitate Planaren aurkezpena, Marketin Klubeko 

ikasleei zuzendua, Marketin Kluba

URRIA
Egunak Ekitaldia Non
5 "Orreaga Zubiri" III. Maratoi-erdia Orreaga - Zubiri
7tik 16ra "Aurresustatzaile" izateko prestakuntza. Alkaiaga (Lesaka)
9 eta 10 Prestakuntza, 2. maila: "Sustatuz" Arbizu (Sakana)
11 Adoaingo San Esteban Aitaren jaiotzaren berrehungarren 

urteurrenaren ospakizuna (Urraulgoiti 1808-2008) Urraulgoiti
12 Irunberriko Musika Bandaren kontzertua, “Musikarekin 

txokorik txoko” zikloaren barnean. Kaseda
13tik 24era Hurbildu IKTetar@ Erro, Donamaría eta Irunberri
13tik 17ra Turismo-kalitatearen Q ziurtagiriaren ikuskaritzak Nafarroako Mendialdea
16 eta 17 Prestakuntza, 2. maila: "Sustatuz" Arbizu (Sakana)
21etik 30era "Aurresustatzaile" izateko prestakuntza Zangoza
22tik 25era Nafarroako Landa Garapenari buruzko IV. Kongresua: 

kultur ondarearen eginkizuna landa-eremuen 
garapen jasangarrian. Irunberri eta Zangoza

23 eta 24 Prestakuntza, 2. maila: "Sustatuz"
Negozio txikia kudeatzeko tresnaren inguruko prestakuntza Alkaiaga (Lesaka)

27tik azaroaren 7ra Hurbildu IKTetar@ Oronoz eta Bera
30 eta 31 Prestakuntza, 2. maila: "Sustatuz"

Negozio txikia kudeatzeko tresnaren inguruko prestakuntza Alkaiaga (Lesaka)

